
ISSIQLIK TA’MINOTI 
XIZMATLARI SIFATIGA TA’SIR 
ETUVCHI OMILLAR VA ULARNI 
BAHOLASH

Abdulaziz Abdumo‘minovich Matro‘ziyev
SamISI mustaqil tadqiqotchisi

Annotatsiуa: Maqolada issiqlik ta’minoti xizmatlarini ko‘rsatuvchi korxonalarda bozor munosabatlarini shakllanishi va 
rivojlanishi, shuningdek, innovatsion yondashuvlar asosida, issiqlik ta’minoti xizmatlari sifatiga ta’sir etuvchi omillar va 
ularni baholash, ushbu omillarning ta’sir ko‘rsatish jarayoniga mos ravishda alohida turlarga ajratib ko‘rsatish mavjud 
resurslardan ratsional foydalanish nisbatan yuqoriroq xizmat sifati bilan iste’molchilarning ehtiyojini to‘laroq qondirilishi 
maqolada yoritiladi.

Kalit so‘zlar: Issiqlik ta’minoti, issiqlik energetikasi infrotuzilmasi, innovatsiya, issiqlik ta’minoti samaradorligi ko‘rsat-
kichlari.
Abstraсt: In the article, the formation and development of market relations in enterprises providing heat supply services, 
as well as, based on innovative approaches, factors affecting the quality of heat supply services and their assessment, 
distinguishing them into separate types in accordance with the process of influence of these factors, rational use of 
existing resources, higher service quality the full satisfaction of the needs of consumers will be covered in the article.

Keу words: Heat supply, heat energy infrastructure, innovation, heat supply efficiency indicators.
Аннотация: В статье становление и развитие рыночных отношений на предприятиях, оказывающих услуги 
теплоснабжения, а также на основе инновационных подходов рассмотрены факторы, влияющие на качество услуг 
теплоснабжения и их оценка, выделение их на отдельные виды в соответствии с технологическим процессом. 
Влияние этих факторов, рациональное использование имеющихся ресурсов, повышение качества обслуживания 
потребителей и полное удовлетворение их потребностей рассматриваются в статье.

Ключевые слова: Теплоснабжение, теплоэнергетическая инфраструктура, инновации, показатели эффектив-
ности теплоснабжения.

K I R I S H
Rivojlangan mamlakatlari tajribasi shuni ko‘rsatadiki, har qanday mamlakatning taraqqiyoti undagi mavjud 

“inson resurslari”ning rivojlanish darajasi hamda ushbu omilning rivojlanishiga ta’sir etuvchi zaruriy sharoitlar 
hamda rivojlanish uchun mos bo‘lgan muhitning yaratilishiga bog‘liq. Issiqlik ta’minoti xizmatlarini ko‘rsatish 
sohasining rivojlanish holati jamiyat a’zolarining eng muhim ijtimoiy ehtiyojlarini qondirish asosida ularning 
mehnat qilish qobiliyatini tiklash bilan birga mamlakat iqtisodiyotida yalpi ichki mahsulotning sezilarli qismini 
yaratuvchi soha hisoblanganligi, shu bilan birga, sohada energiya resurslarining sezilarli qismini iste’mol 
qilinayotganligi tufayli jamiyat taraqqiyotining bugungi bosqichida ushbu sohani rivojlantirish dolzarb ahamiyat 
kasb etmoqda.

A D A B I Y O T L A R  T A H L I L I
A.A.Alekseyevning fikricha, raqobatbardoshlik ikki guruh omillarga: tashqi – mikro va makro muhit omillari 

(siyosiy, iqtisodiy, ilmiy-texnikaviy, me’yoriy-huquqiy, ijtimoiy-demografik, madaniy-tarixiy omillar, raqobatchilar, 
tadbirkorlik infratuzilmasi, mehnat bozori, qonunchilik bazasi va boshqalar) hamda ichki omillar – korxonaning 
salohiyati (ishlab chiqarish, kadrlar, tashkiliy-boshqaruv, marketing va moliyaviy salohiyat) ta’sir ko‘rsatadi.

S.A.Yegorichev korxona raqobatbardoshlik darajasiga ta’sir etuvchi omillarni ekologik, ishlab chiqarish va 
ijtimoiy omillar ko‘rinishida makro, mezo va mikro darajadagi kesimda ichki va tashqi omillar sifatida ko‘rib 
chiqqan.

SS.V.Zaxarova esa tashqi omillar tarkibiga davlatning iqtisodiyotni tartibga solishi, mamlakatning iqtisodiy 

salohiyati va iqtisodiy o‘sish darajasi, mehnat taqsimotida ishtirok etish, fan va texnikaning rivojlanish dara-
jasi, resurslar bilan ta’minlanish darajasi, ichki bozor sig‘imi va uning o‘zgarishi, moliya tizimining moslashuv-
chanligi, ijtimoiy-iqtisodiy salohiyat va raqobatchilarni, ichki omillarga esa mahsulot yoki xizmatlar sifati, bozor 
resurslarini olish imkoniyati, moliyaviy faoliyat, ijtimoiy siyosat, texnika va texnologiyalar, kadrlar malakasi va 
xodimlarni boshqarish sifati, samarali marketing strategiyasi va sotish siyosati kabi omillarni kiritgan.

T A H L I L  V A  N A T I J A L A R
Ijtimoiy xizmatlar sohasi tarkibida rivojlanib borayotgan issiqlik ta’minoti xizmatlari bozori va uning sama-

radorligi taklif etilayotgan xizmatlar hajmiga bo‘lgan talabning mavjudligi hamda uning xususiyatlari bilan tavsif-
lanadi. Issiqlik ta’minoti xizmatlariga bo‘lgan real talabning shakllanishiga taklif etilayotgan xizmatlarning sifati, 
narxi hamda xizmatlardan foydalanishning qulayligi kabi iste’mol xususiyatlari bevosita ta’sir ko‘rsatadi. Ushbu 
xizmatlar iste’mol xususiyatlarining holati esa xizmatlarni yaratish va iste’molchiga yetkazish jarayonida yuzaga 
keluvchi omillar bilan to‘g‘ridan to‘g‘ri bog‘liqdir.

Issiqlik ta’minoti xizmatlari bozorida faoliyat ko‘rsatuvchi korxonalar faoliyati va ko‘rsatilayotgan xizmatlar 
sifatini boshqarish jarayonlariga ta’sir etuvchi omillarni o‘rganishda ushbu omillarning ta’sir ko‘rsatish jarayo-
niga mos ravishda alohida turlarga ajratib ko‘rsatish muhimdir. Bunda omillarni ta’sir etish jarayoniga bog‘liq 
holda 3 turga:

● sohada faoliyat ko‘rsatuvchi korxonalar faoliyat samaradorligiga ta’sir etuvchi omillar;
● issiqlik ta’minoti xizmatlari sohasini boshqarish tizimi rivojlanishiga ta’sir etuvchi omillar;
● taqdim etilayotgan xizmatlar sifatini boshqarishga ta’sir etuvchi omillarga ajratgan holda o‘rganish 

maqsadga muvofiqdir.
1-turdagi omillar, ya’ni faoliyat ko‘rsatuvchi korxonalar faoliyat samaradorligiga ta’sir etuvchi omillarni 

umumlashgan holda korxonaning raqobatbardoshlik holatiga ta’sir etuvchi omillar sifatida baholash mumkin.
Raqobatbardoshlik tushunchasi murakkab tarkibli iqtisodiy kategoriya bo‘lib, bu tushunchani iqtisodiy 

munosabatlarning barcha bo‘g‘inlarida uchratish mumkin va bu kategoriyani o‘lchashning juda keng qamrovli 
ko‘rsatkichlari mavjud. Ko‘plab tadqiqotchilarning izlanishlarida korxonaning raqobatbardoshligi omillari turli 
ko‘rinishlarda o‘rganilgan bo‘lib, quyida ularning ayrimlari bilan tanishib chiqamiz.

Yuqorida tahlil qilingan yondashuvlar va tasnifdan foydalangan holda bugungi kunda O‘zbekistonda issiqlik 
ta’minoti xizmatlari sohasida faoliyat ko‘rsatayotgan korxonalarning raqobatbardoshligi va faoliyat samarador-
ligiga ta’sir etuvchi omillarni 1-jadvaldagi tarkibda tasniflash taklif etiladi.

1-jadval: Issiqlik ta’minoti korxonalarining samaradorligiga ta’sir etuvchi omillar tasnifi1

Daraja Omil guruhlari Omillar

Makro 
darajada

Moliyaviy Issiqlik ta’minoti sohasining respublika miqyosidagi moliyaviy resurslardan foydalana 
olish imkoniyati

Innovatsion Issiqlik ta’minoti sohasida respublika miqyosidagi axborot tizimlari va 
texnologiyalarining qo‘llanilishi

Moddiy-texnik Issiqlik ta’minoti sohasida respublika miqyosida biznes- jarayonlarni 
avtomatlashtirilganlik darajasi

Tashkiliy- iqtisodiy Issiqlik ta’minoti sohasida respublika miqyosida xodimlar malakasi va ularning 
motivatsiya darajasi; Standartlashlashtirish, boshqaruv darajasi tizimining tuzilishi

Mehnat Respublika miqyosida issiqlik ta’minoti sohasidagi ijtimoiy siyosat
Huquqiy Issiqlik ta’minoti sohasidagi soliq qonunchiligi

Mezo 
darajada

Moliyaviy Issiqlik ta’minoti sohasining mintaqa darajasida moliyaviy resurslardan foydalana olish 
imkoniyati

Innovatsion Issiqlik ta’minoti sohasida mintaqa darajasida axborot tizimlari va texnologiyalarining 
qo‘llanilishi

Moddiy-texnik Issiqlik ta’minoti sohasida mintaqa darajasida biznes-jarayonlarni avtomatlashtirilganlik 
darajasi

Tashkiliy- iqtisodiy Issiqlik ta’minoti sohasida mintaqa darajasida xodimlar malakasi va ularning motivatsiya 
darajasi; Standartlashlashtirish, boshqaruv darajasi tizimining tuzilishi

Mehnat Mintaqa darajasida uy-joy kommunal sohasidagi ijtimoiy siyosat
Huquqiy Mintaqada issiqlik ta’minoti sohasini soliq qonunchiligi orqali tartibga solish

1 Muallif tomonidan ishlab chiqilgan.

Mikro 
darajada

Moliyaviy Issiqlik ta’minoti korxonasi darajasida moliyaviy resurslardan foydalana olish imkoniyati
Innovatsion Issiqlik ta’minoti korxonasi darajasida axborot tizimlari va texnologiyalarining qo‘llanilishi
Moddiy-texnik Issiqlik ta’minoti korxonasida biznes-jarayonlarni avtomatlashtirilganlik darajasi

Tashkiliy- iqtisodiy Issiqlik ta’minoti korxonasida xodimlar malakasi va ularning motivatsiya darajasi; 
Standartlashlashtirish, boshqaruv darajasi tizimining tuzilishi

Mehnat Issiqlik ta’minoti korxonalarida ijtimoiy siyosat
Huquqiy Korxonalarda soliq yukini maqbullashtirish

1-rasm: Issiqlik ta’minoti xizmatlari sohasini boshqarish tizimini rivojlantirish omillari tasnifi2

2 Muallif tomonidan ishlab chiqilgan.

SO‘tkazilgan tahlillar korxonalar samaradorligi holatiga ta’sir etuvchi omillarga aniqlik kiritish imkonini beradi. 

Umumiy holda issiqlik ta’minoti korxonalari samaradorligiga ta’sir etuvchi omillar – bu boshqarilayotgan uy-joy 
fondi yoki issiqlik ta’minoti korxonalari tomonidan iste’molchilarga xizmatlarni yetkazib berish jarayoniga ijobiy 
yoki salbiy ta’sir etuvchi ko‘rsatkichlar tizimidan iborat.

2-turdagi omillar, ya’ni issiqlik ta’minoti sohasini boshqarish tizimi rivojlanishiga ta’sir etuvchi omillarni 
boshqaruv, ishlab chiqarish unumdorligi, risk va inqiroz omillari guruhlariga ajratish mumkin (1-rasm).

Ushbu tasniflashning o‘ziga xosligi ko‘rsatib o‘tilgan omil guruhlarining barchasi bir vaqtning o‘zida omil 
ta’siri yo‘nalishiga bog‘liq holda ijobiy va salbiy ta’sir ko‘rsatishi mumkin. Shu bilan birga tasnifning bosh-
qaruv va ishlab chiqarish unumdorligi omil guruhlarida ijobiy ta’sir darajasi ustun bo‘lsa, risk va inqiroz omillari 
guruhlarida salbiy yo‘nalish nisbatan ustundir.

3-turdagi omillar, ya’ni taqdim etilayotgan xizmatlar sifatini boshqarishga ta’sir etuvchi omillar axborot 
shaffofligi, iste’molchi va xizmat ko‘rsatuvchi korxonalar o‘rtasidagi teskari aloqaga asoslangan holda ko‘rsa-
tilayotgan xizmatlar sifatini baholash tizimi yordamida xizmatlar sifatini boshqarish jarayoniga o‘z ta’sirini ko‘r-
satadi.

Omillarning ta’sir xususiyatlarini hisobga olgan holda taqdim etilayotgan xizmatlar sifatini boshqarishga 
ta’sir etuvchi omillarni 5 ta asosiy guruhga tasniflash maqsadga muvofiq.

X U L O S A  V A  T A K L I F L A R
Tasnifdagi tashkiliy-iqtisodiy omillar guruhiga birlashtirilgan omillar xizmatlarni yaratish va iste’molchilarga 

yetkazib berish jarayonida ishtirok etuvchi korxona xodimlari malaka darajasi, ularni boshqarish faoliyati sama-
radorligi hamda korxona resurslari hajmini oshirish va yangilash hisobiga xizmatlar sifatini ijobiy yoki salbiy 
tomonga o‘zgarishiga to‘g‘ridan to‘g‘ri o‘z ta’sirini ko‘rsatadi.

Ikkinchi guruh omillari tarkibiga birlashtirilgan faoliyatda yangi va zamonaviy vositalarning qo‘llanilishi va 
ularni yangilash imkoniyatlari omillari yetkazib berilayotgan xizmatlarning sifatini belgilovchi omillar hisoblanadi.

Ijtimoiy omillar guruhi tarkibidagi omillar esa xizmatlar sifatiga talabni belgilovchi aholi guruhlarining yosh, 
psixologik, ijtimoiy xususiyatlarini aks ettiruvchi omillardan tashkil topgan.

Iqlim omillari ko‘rsatilayotgan xizmat sifatiga xizmat ko‘rsatiluvchi obyekt joylashgan hududning o‘ziga xos 
tabiiy-iqlim xususiyatlarini birlashtirgan.

